               என்னைப் போன்ற தாராளவாதிகளைத் மோடி தோற்கடித்த விதம்!

   காசி விஸ்வநாதன் கோவிலுக்கு மே 17 அன்று மோடி ஒரு பூஜையைக் கண்ணுறச் சென்றார். அந்நிகழ்வுக்குப் பிறகு அவர் நதியின் கரையை ஒட்டி இருந்த தசஸ்வமேதத் துறையில் நடைபெற்ற தீபாராதனையைக் காணச் சென்றார். அத் தீபாராதனை ஒரு அதிஅற்புதக் காட்சியாக இருந்தது. ஒரு மதச் சடங்கு என்ற கோணத்தில் அது அந்நகரத்தின் மாபெரும் மரபினைவெளிப்படுத்த, ஒரு கலை நிகழ்வு என்ற நிலையில் அது காண்போரைக் கட்டிப்போட்டு விட்டது! தொலைக் காட்சியில் அந்நிகழ்வு  ஒளிபரப்பப் பட்டபோது பார்வையாளர்கள் அதனை முழுவதுமாக ஆனால் அறிவிப்பு ஏதுமின்றி ஒளிபரப்பக் கேட்டுக்கொண்டனர்.  ஒரு  சிலர் இதுபோன்ற நிகழ்வு அந்த அளவு வெளிப்படையாகக் காண்பிக்கப்பட்டது அதுவே முதல் தடவை என்றனர். “மோடி  இருக்கும் போது எங்கள் மதம் குறித்து நாங்கள் வெட்கப்படவேண்டியது இல்லை. ஆனால் அவரில்லாமல் இது நடந்திராது” என்பதே அவர்களது கூற்றுகள் கூறும் செய்தி!
   முதலில் அச்செய்தி எனக்கு எரிச்சலூட்டியது. பின்னர் நான் சிந்திக்கலானேன்.  அப்போது “மக்கள் தங்களது மதங்களை அனுசரிக்க விழைவது இயற்கையான ஒன்று. ஆனால் ஆங்கிலம் பேசும் மதச்சார்பின்மை வாதிகளான நீங்கள் அவர்களை நெருக்குவதால் அவர்கள் தங்கள் செயலுக்கு வெட்கம் கொள்ள நேரிடுகிறது” என்றார் என்னுடைய சகா ஒருவர். அவருடைய கூற்று சட்டடியாகவும் நிலை தடுமாறச் செய்வதாகவும் இருந்தது. ஆனால் அது நியாயமானதாகவும் இருந்தது. என்னைப் போன்ற தாராளவாதிகள் மிகவும் ஆழமான குற்றத்தைப் புரிகிறோம் என்பது எனக்குத் தெளிவாகியது. 
   இந் நிகழ்வுகள் நடந்து கொண்டு இருக்கையில்  சில இடதுசாரிகள் அவசர அவசரமாக தேசிய கல்வி ஆராய்ச்சி மற்றும் பயிற்சி நிறுவனத்தின் அனைத்துப் பாடத்திட்டங்களையும் புத்தகங்களையும் தரவிறக்கம் செய்துகொண்டிருந்தனர். மோடியின் அரசில் அவையாவும் காணாமல் அடிக்கப்பட்டு விடும் என்று அவர்கள் நம்பியதே அதற்குக் காரணம். கல்வியாளர்களாகிய அவ்வறிவு ஜீவிகள் மோடியின் வரவினால் நாட்டில் ஒருவிதமான ‘மெக்கார்த்திச’ காலம் உதித்துவிடும் என அனுமானித்தனர். எளிதில் முறியடிக்கப்படக்கூடிய அவ்வனுமானத்தில்  சித்தபிரமையின் சாயல் தெரிந்தது. வடதுசாரிகளும் இடது சாரிகளும் அரசுகளிடம் எது துல்லியமான சரித்திரம் என்று நிர்ணயக்கவேண்டும் என்ற கோரிக்கையைத் தொடர்ந்து வலியுறுத்தி வருவது நினைவுக்கு வந்தது. தற்போதைய  வலதுசாரிகளின் வரவுக்குப் பின்னர் அரசு அதிகாரத்தினால் நிறுவப்படுவதே ’உண்மை என்ற முகமூடி; அணிந்து வெளிப்படும் என்ற ஒரு உணர்வு அவர்களிடையே மேலோங்கி உள்ளது.
மதச்சார்பின்மை ஒரு ஆயுதம்
இந்தத் தேர்தலை புரிந்து கொள்ளவதில் இடதுசாரி தாராளவாதிகள்  ஏன் தோல்வி அடைந்தனர் என்பதைப் புரிந்து கொள்ள இவ்விரு சாரார்களுடைய அச்சத்தை முன்வைப்பேனாக. திரு மோடி அவர்கள் நடுத்தர வர்க்கத்தினரின் கவலையை அறிவுஜீவிகளை விட உணர்வுபூர்வமாகவும் துல்லியமாகவும் அறிந்துள்ளார். இடதுசாரி அறிவுஜீவிகள் மற்றும் அவர்களுடைய தாராளமய சகோதரர்களாகியோர் ஒரு ஒருங்குண்ட சங்கத்தினரைப்போல நடந்துகொண்டனர். அவர்கள் மதசார்பின்மையைப் பற்றி மிகவும் கறாராகவும் கண்டிப்பாகவும் பேசும் விதமாக மதம் என்பது ஒரு வாழ்வு முறை அல்ல அது ஒரு மூடநம்பிக்கை என்றனர். இதே குழுவினர் இந்திய அரசியல் சட்டத்தினுள் அறிவியலைப் புகுத்துவதற்கு முயன்றதுடன் அறிவியல் சிந்தனை, மத அச்சம் மற்றும் மூடநம்பிக்கை ஆகியவற்றிற்குத் தடுப்பு மருந்தாகச் செயல்பட்டு அரசியல் சட்டத்தைப் பாதுக்காக்கும் என்றனர். அவ்விதம் மதச்சார்பின்மையை மிக அதிகமாக வலியுறுத்தியதின் மூலம் அவர்கள் ஒரு இறுக்கமான வெற்றிடத்தை உருவாக்கினர். அவர்களுடைய இந்தப்போக்கினால் தம்முடைய  வாழ்வில் மத அனுஷ்டானங்களை மேற்கொண்டிருந்த சாதாரன மக்கள் ஏதோ தாழ்ந்த உயிரனர் போல காணப்பட்டனர்.    
   மதச்சார்பின்மை அரசியல்ரீதியாகச் சரியான கொள்கையெனக் கருதப்பட்டதெனினும் வருந்தத் தக்க விதமாக அது வாக்களர்களுக்குள் வெறுப்பை வளர்க்கும் ஒன்றாக ஆகிவிட்டது. ஆளும் கட்சியினர் சிறுபாண்மையினரை குளிர்விக்கும் விதமாக ஆனால் பெரும்பாண்மையினரின் நியாய  உணர்வைப் புண்படுத்தும் விதமாக நடந்து கொண்டனர். இனம் சார்ந்த குறுகிய மனப்பாண்மை மற்றும் குடிமக்களுடைய  மதச்சார்பின்மை ஆகிய இவற்றிற்கிடையே அவர்கள் முன்னதை கவனத்தில் கொண்டனர். இதனால் மதச்சார்பின்மையா அல்லது மதம் என்ற உணர்வே இன்மையா என்ற கேள்வி எழுந்தது. மதம் ஒரு அண்டம் சார்ந்த வாழ்வுநிலை. ஆகவே மனிதனின் அன்றாட வாழ்வின் உள்ளீடாக இருக்கிறது என்கிற நிலைக்கும் அரசியல் நோக்கில் சரியான நிலைப்பாடான மதச்சார்பின்மைக்கும் இடையே மோதல் எழுந்தது. 
   பெரும்பாண்மையினர் மதச்சார்பின்மையை ஒரு உள்ளீடு இல்லாத அல்லது அர்த்தம் அற்ற ஒன்றாக கண்டனர். ஆனல் அதே வேளையில் அவர்கள் மதச்சார்பின்மையே சரியான நெறி என்ற கருத்தால் நெருக்கதுலுற்றனர். இருப்பினும் தங்களுடைய பல மத பல தெய்வ மயமான வாழ்க்கை மதச்சார்பின்மைக்கு ஒரு நல்ல பதில் என்று அவர்கள் கருதினர். மதச்சார்பின்மை ஒருவனுக்கு மூன்று தேர்வுகளைக் கொடுக்கிறது. சர்ச்சும் அரசும் ஒன்றோடு ஒன்று விலகி இருக்கும் நிலை. இந்த விலகி நிற்றல் எல்லா மதங்களிலிருந்தும் விலகி நிற்றல் என்றும் அல்லது எல்லா மதங்களோடும் கலந்துகொள்ளல் என்றும் வெளிப்பட்டது. அரசியலமைப்புச் சட்டம் மதமும் அரசு விலகி நிற்கவேண்டும் என்று கூறினாலும் மனித நாகரிகரீகங்கள் எப்போதும் ஒன்றோடு ஒன்று தொடர்பு கொண்டும் பல மத பல தெய்வ வழிபாடு கொண்டாதாகவுமே இருந்து வந்திருக்கின்றன. ஒருமதம் மற்றொரு மதத்தோடு   தொடர்பில் இருப்பதற்கு மதங்கள் தங்களுக்குள் பாரளுமன்றம் அமைத்துக் கொள்ளத் தேவையில்லை. சொல்லப்போனால் இந்திய மதங்கள் எல்லாக் காலத்திலும் ஒன்றோடு ஒன்று தொடர்பில் இருந்து வந்துள்ளன. ஒரு ஸ்தூலமான எடுத்துக்காட்டு கூறவேண்டுமெனில் பல் வேறு வைத்திய முறையினர் தங்களுடைய இறைக்கொள்கைகளையும், சிகிச்சை மற்றும் மருத்துவக் கொள்கைகளையும் தங்களுக்குள் பரிமாறியே வந்துள்ளமையைக் கூறலாம்.
   மதத்தையும் அறிவியலையும் விலக்கி வைக்கும் போக்கும் மதச்சார்பின்மை கருத்தாக்கத்தில் காணப்பட்டது. ’பெரும் மதங்கள்’ எல்லாக் காலத்திலும் அறிவியல் கருத்துக்களைத் திறந்த மனதுடன் வரவேற்று வந்துள்ள நிலையில் அசாதாரனம் என்று கூறத்தக்கவகையில் அறிவியலோடு பிணங்கி வந்துள்ள மதம் கிருத்துவமாகும். இந்த நிலைப்பாடும் ஒரு நெருக்கதலை ஏற்படுத்தியது. மதத்தினை ஏற்றுக்கொண்ட விஞ்ஞானிகள்  அதனின்றும் விலகி இருக்குமாறு கேட்டுக்கொள்ளப்பட்டனர். அவர்கள் ராகுகாலம் பார்த்து அலுவலகம் வந்தபோது அல்லது இறைமனிதர் சாய்பாபாவைத் தரிசிக்கச் சென்ற போது வெறித்தனமாக எள்ளப்பட்டனர். அதில் ஒரு தண்டிப்பு மற்றும் கவிதைத் தன்மை ஆகியன  காணப்பட்டாலும் கூடவே ஒரு தற்குறித்தனமும் காணப்பட்டது.எப்படியெனில் கிருத்துவமதத்தாலேயே அண்ட அறிவியல்  உருவாவாகியது அல்லவா? உயிரின இயல் அந்தப் பாரம்பரியத்தை மீட்கவும் மீண்டும் நிலைநாட்டவும் முயற்சிக்கும் ஒரு அறிவியலாகும் என்பதும் நினைவு கொள்ளத்தக்கது.
அமுக்கத்தைச் சாதகமாக்கிக் கொண்டார் மோடி
   மதச்சார்பின்மை தன்னுடைய எதிர்ப்பை செயல்படுத்திய போது நடுத்தரவர்க்கத்தினர் தன்னம்பிக்கையிழந்து தங்களது நம்பிக்கைகள் மற்றும் கருத்துக்கள் காரணமாக மன்னிப்பு கோரும் மனநிலையினராயினர். மதச்சார்பின்மை மேல்தட்டினர் இயல்பு,அவர்களது உரையாடலுக்குகந்த  கருதுகோள், அவர்களுக்கே அது பிடிபடும் என்ற சித்திரம் உருவாக்கப்பட்டது. அவர்களுக்கு மதம் ஒரு விலக்கி வைக்கப்பட்ட சமாச்சாரம். வேண்டுமானால் அவர்கள் அதனை ஒரு கலைக் கல்வியாகவோ, கவிதையாகவோ அல்லது உருவகமாகவோ கற்கலாம் என்ற நிலை உருவானது! ஆனால் உண்மையில் மதச்சார்பின்மையினர் மதத்தினை தவறாகப் புரிந்து கொண்டுள்ளனர். அவர்கள், தாம் அறிவியலின் பக்தர்கள் என்று காட்டிக்கொள்ளவதற்காக  மதம் மற்றும் ஜாதி ஆகியவை மதவெறியின் இருப்பிடம் என்றனர். பெரும்பான்மையினரை தங்களுடைய பொதுவான  நம்பிக்கைகள் காரணமாக தங்களுக்குள் சங்கடப்பட்டுப் புழுங்க வைக்க இந்த ஒரு அடி போதுமானதாக இருந்தது.  
[bookmark: _GoBack]   இந்த சங்கடத்தை நரேந்திர மோடி புரிந்துகொண்டார். மக்கள் தங்களுக்குள் அன்னியமாக உணர்வதைக் கண்டு கொண்ட அவர் அதனை மேலும் வளர்த்தார். மதச்சார்பின்மையினரின் தாக்குதல்களை அவர்களுக்கு எதிராகத் திருப்பும் விதமாக  மதச்சார்பின்மை பக்தியைப் பற்றியதோ அல்லது மரியாதைக்குரியதோ அன்று அது சிறுபான்மையினரின் வரம்பு மீறலை உயர்ந்த செயல்கள் எனவும் அவர்களின் பட்சபாத  நம்பிக்கைகள் பெரும்பான்மையினரின் பட்சபாத நம்பிக்கைகளை விட உயர்ந்தவை எனவும் சித்தரிக்கும் ஆர்வில்லியன் கபடம் என்றார். அவர்களுள் இரண்டாம் தர ’நேரு உயர் அடுக்’கினரும் அடங்குவர். நாளாக நாளாக  நெருக்கப்பட்டவர்கள், அமுக்கப்பட்டவர்கள் மற்றும் கடுப்பில் இருந்த மக்கள் தொகையாக நடுத்தரவர்க்கத்தினர் உருவானார்கள். அவர்கள் தாங்கள் அமுக்கப்படுவதை எதிர்த்துப் போராடத் தயாரானார்கள். அடுத்து உணர்ச்சிகளைத் தூண்டும் வேறொரு முக்கியமான நிகழ்வு மதமாற்றமாகும். இந்துத்தவவாதிகளின் இயக்கம் சார்ந்த செயல்கள் வஞ்சனையானவ என்ற கருதப்பட்ட அதேவேளையில் சிறுபான்மை மதத்தினரின் அடிப்படை வாதம் நன்மை சார்ந்தவை எனவும் மதமாற்றம் சிறுபான்மைச் சமுதாயத்தின்  தனிப்பட்ட உரிமை எனவும் கூறப்பட்டது. இவ்வாறு நடுவு நிலைமை தவரவிடப்பட்டதின் விளைவாக ’போலி மதச்சார்பின்மை’ என்ற நலம் தராத ஆனால் சுய ஆற்றல் கொண்ட சொல் பிறந்தது. 
   மதச்சார்பின்மை ஒரு நவினக் கொள்கை. ஆனால் தம்முடைய  புதுமையை வெளிப்படுத்தும் நிகழ்வுகள் யாவை என அறிந்து கொள்ள அதற்குப் பொறுமை இல்லை.  நம்முடைய சமுதாயத்தில் மதம் என்பது ஒரே வேளையில் அண்டவியல், உயிரின இயல் சடங்குகள் மற்றும் உருவகங்களென புரிந்து கொள்ளப் படுவது. நம்மில் பெரும்பாலோர் அதே வழியில் சிந்திப்பதுடன் அவைகளாக வாழவும் செய்கிறோம். முன்னர் நிகழ்ந்த  கனேசருடைய சிலைகள் பாலை அருந்துகின்றன என்ற தொத்து நிகழ்வினை நினைத்துப்பார்க்கிறேன். நூற்றுக்கணக்கானவர்கள் சென்று அதைக்கண்டதுடன் நம்பவும் செய்தனர். அந்நிகழ்வினைக் கண்டு திரும்பிய என்னுடைய துறை சகா ஒருவருடன் இது குறித்து உரையாடியது நினைவு வருகிறது. அவருடைய செயல் இழிவானது என்ற கருத்துப் புலப்படும் வன்னம் நான் சிரித்த போது அவர் என்னை அமைதியாக நோக்கியவாறு, “ நான் அந்த நிகழ்ச்சியை நம்புகிறேன். எனக்குக் கடவுள் நம்பிக்கை இருக்கிறது. தங்களுக்கு நம்பிக்கை இல்லை. ஆகவே கனேசர் ஏன் உங்களுடன் பேசப்போகிறார்.” என்றார். நான் கடவுளால் மறுக்கப்பட்டவனென அவர் கருதியதைப்போன்று தோன்றியது. ஒரு கோயிலின் யானைப்பாகன் அவன் தந்த  பாலை கனேசர் பருகாதபோது அதற்குத் தம்முடைய குறைபாடே காரணம் என்று கருதி கண்காணாத இடத்திற்கு தியானம் புரியச்சென்றுவிட்டதாக அவர் மேலும் கூறினார். அந்த நேரத்தில் அவரிடம் வெளியிலிருந்து நீரை ஒற்றிக்கொள்ளும் பொருள்பற்றியோ அல்லது தந்துகியைப் பற்றியோ சொல்வது பொருத்தமாகவும்  போதுமானதாகவும் இராது என்று தோன்றியது. அவர் கல்விகற்றவரன்று எனவோ அல்லது மூடநம்பிக்கையாளார் என்றோ நான் கருத இயலவில்லை.  அவருள் அர்த்தங்களுக்கிடையே நடந்த போராட்டத்தில் மதம் தந்த பதில் வென்றது. அறிவியல் தந்த பதில் வெல்லவில்லை. அவ்வளவே. சிறந்த டேனிஷ் இயற்பியலர் நீல்ஸ் போஹ்ர் ஒரு குதிரை லாடத்தை தன்னுடைய அறையின் கதவில் அடித்து வைத்திருந்தாராம். அது பற்றிக் கேள்வி எழுந்தபோது அவர் அது அங்கிருப்பதால் தீங்கொன்றுமில்லை என்று பதில் கூறினாராம்.  போஹ்ர் “எப்படிப்பார்த்தாலும் உத்தமம்” என்ற பாஸ்கெலின் கொள்கையைக் கொண்டிருந்தார் என்று தோன்றியது. குதிரை லாடத்தால் நன்மை வந்தால் இலாபம் இல்லையென்றாலும் நஷ்டம் இல்லையல்லவா? நானும் என்னுடய சகாவின் செயலுக்கு இவ்வாறான நிலைப்பாட்டினை எடுத்திருக்கலாம் என்று தோன்றியது. 
பல்வேறு எதிர்கொள்ளல்கள்
ஐரோப்பாவில் பல  இடங்களில் மதத்தின் பால் ஏமாற்றம் உருவாகி உள்ளது. போதுமான வருகை இல்லாத  காரணத்தால் ஹாலந்தில் அழகான சர்ச்சுகள் தபால் நிலையங்களாக மாறிவிட்டன. ஆனால் இந்தியாவில்  அந்தமாதிரியான பிரச்சனை இல்லை. ஆதலால் ஒரு இடத்து வரலாற்றை மற்றொரு  இடத்திற்கு இயந்திரத்தனமாக மாற்றுவது குறித்து நாம் எச்சரிக்கையாக இருக்கவேண்டும். 
நம்முடையது வேறுவிதமான கலாச்சாரம். அது மதம், கட்டுக்கதை மற்றும் சடங்குகளுக்கு உடன்படுவதாகும். நம்முடைய வருசாந்திர அறிவியல் மாநாடு ஒரு கும்ப மேளா போன்று நடக்கிறது. மேலும் கூறப்புகின் நம்முடைய மதம் அறிவியலுக்கு ஒரு போதும் எதிரானது அல்ல. ஆகையால் நமது அரசுகள் இவ்வெதிர்கொள்ளல்களைப் புரிந்து கொள்ள பல்நோக்கு அனுகுமுறையைக்  கையாளவேண்டும். மதச்சார்பின்மை என்பது ஒரு வெற்றிடமல்ல. அது பல எதிர்கொள்ளல்களுக்குத் தன்னைத்  தயார் செய்து கொள்வதற்காக பல நிதர்சனங்களையும் அவற்றின் விளக்கங்களையும் அறிந்து கொள்ள வேண்டும். சகித்துக்கொள்வது மதச்சார்பின்மையின் ஒரு பலகீனமான வழி. தேர்தல்களை எதிர்கொள்வதில் நாம் மதச்சார்பின்மையை புதிதாக மறுபடியும் கண்டுபிடிக்க வேண்டும். அது மன்னிப்பு கோரும் மனநிலையை ஏற்படுத்துவதுமல்ல, ஒழுங்குபடுத்தும் கருவியுமல்ல. அப்போதுதான் மோடி (வாக்காளர்களிடையே) உருவாக்கி அதன் மூலம் வெற்றி கொண்டுள்ள  ஆத்திரத்திற்கு மாற்று காண முடியும். எனக்குப் பிடித்த அறிவியலர் தலாய்லாமா தம்மிடம் ஜார்ஜ் புஷ் முகமதியர்களைப்பற்றி விளாசியது குறித்து பின்னர் பேசியபோது  ஜார்ஜ் புஷ் தம்முள் இருக்கும் முகமதியரை வெளிக்கொணர்ந்தார் என்று கூறிய கூற்று எனக்கு நம்பிக்கை அளிக்கிறது. அந்தக்கூற்று என்னுடைய மதச்சார்பின்மை அறத்தை மிக அற்புதமாகப் படம் பிடிக்கிறது. எதிர்காலத்தில் அதுபோன்ற உள்புரிதல்கள் சண்டைத்தன்மை மிகுந்த நம் ஜனநாயகத்தின் உள்ளீடுகளாக ஆகுமென நம்புகிறேன். 

